 «Қазақтелеком» АҚ ____________ жылғы №___
бұйрығына 1-қосымша 
Фискалды деректерді қабылдау, өңдеу, сақтау және салық органдарына өзгеріссіз беру қызметтерін көрсету 

ҮЛГІ ШАРТЫ 
Осы Фискалды деректерді қабылдау, өңдеу, сақтау және салық органдарына өзгеріссіз беру қызметтерін көрсету үлгі шарты (бұдан әрі – Шарт) бұдан әрі «Оператор» деп аталатын, Қазақстан Республикасы Үкіметінің  2014 жылғы 29 желтоқсандағы № 1393  қаулысы негізінде іс-әрекет ететін «Қазақтелеком» акционерлік қоғамының салық органдарына, бұдан әрі «Пайдаланушы» деп аталатын, бірлесіп «Тараптар» деп аталатындар,  осы Шартқа қосылған тұлғаға фискалды деректерді қабылдау, өңдеу, сақтау және өзгеріссіз беру қызметтерін көрсету талаптарын  белгілейді.  

1 ТЕРМИНДЕР ЖӘНЕ ҚЫСҚАРТУЛАР
1. Осы Шартта мынадай терминдер және қысқартулар қолданылады:

Авторландыру деректері – логин/пароль, және/немесе басқа балама ақпарат, оны Пайдаланушы пайдалана отырып, Оператордың Деректер өңдеу орталығына қашықтан қатынауға ие болады және осы Шарт талаптарымен тиісті Қызметтерді толық фукнционалды пайдалануды бастай алады.

Авторландыру – Пайдаланушыны анықтау және оның Жеке кабинетке қатынау алуы мақсатында жүзеге асырылатын оператор порталында тіркеу деректерін енгізу рәсімі. 

Өтінім 1 – Пайдаланушы туралы мәліметтен тұратын электронды және/немесе қағаз жүзіндегі құжат.   Өтінім 2 – Пайдаланушы, Пайдаланушының БКМ, Пайдаланушының таңдап алған Қызметке қосылу  туралы ақпараттан, Тарифтік жоспардан және Қызметке қосылу күні туралы мәліметтен тұратын электронды және/немесе қағаз жүзіндегі құжат. Өтінім 1 және 2 нысандарын БҚД бекітеді.
БКМ – деректер беру функциясымен бақылау-касса мәшинелері немесе деректер беру функциясымен фискалды тіркеуші базасында  жұмыс істейтін бағдарламалық-аппаратты кешен.
Жеке шоты – көрсетілген Қызметтер көлемін есептеу, Қызметтер төлемі есебіне Пайдаланушы енгізген ақша қаражатының түсуі, жұмсалуына арналған Оператордың талдау есебі құжаты.

Жеке кабинет – Пайдаланушыға өзінің Жеке шоты жай-күйін тексеруге, пайдаланылып отырған Қызметті басқаруға, соның ішінде Қызметті белсенді етуге немесе одан бас тартуға, Тарифтік жоспарды өзгертуге, сондай-ақ Оператор белгілеген шарттармен басқа да әрекеттерді жүзеге асыруға мүмкіндік беретін Порталдың арнайы бөлімі.
Есепті кезең – тиісті Қызметтер көрсетілген күнтізбелік ай. 

Дербес деректер – тегі, аты, әкесінің аты, туған жылы, айы, күні және жері, мекенжайы, кірісі мен «Дербес деректер және оларды қорғау туралы» ҚР заңында көзделген  басқа да ақпаратты қоса алғанда, жеке тұлғаға (дербес деректер субъектісі)  қатысты ақпарат негізіндегі белгілі бір немесе анықталатын жеке тұлғаға қатысты кез келген ақпарат.

Портал – www.oofd.kz адресінде орналастырылған Пайдаланушымен интерактивті өзара іс-қимылға арналған  Оператордың интернет-ресурсы.

Есеп айырысу кезеңі – Пайдаланушыға қызмет көрсетілген айдан кейінгі айдан тікелей басталатын толық күнтізбелік ай.
Тіркеу деректері – осы Шарттың 4-бөліміндегі шарттармен Пайдаланушыға ұсынылатын Жеке кабинетте Пайдаланушыға анықтау және авторлану мүмкіндігін беретін   логин және пароль. 

Тарифтік жоспар  –  Қызметтер тізбесі және құнын, оларды көрсету, тарифтеу ерекшеліктерін, қолданыс мерзімін анықтайтын Оператор белгілеген тарифтік ұсыныстар жүйесі.
Техникалық және ақпараттық қолдау –  Қызметті көрсету мәселелері бойынша Оператордың Пайдаланушыға ауызша және жазбаша консультациялар беруі (ақпараттық қолдау),  сондай-ақ Қызметті көрсетумен байланысты Оператордың жауапкершілік  аймағында туындайтын техникалық проблемаларды жою (техникалық қолдау). 

Қызмет –  деректерді беру функциясымен БКМ қолдана отырып жүзеге асырылатын ақша есеп айырысулары операциялары туралы электронды ақпаратты қабылдау, өңдеу және сақтау және салық органдарына өзгеріссіз беру.

Оператордың деректерді өңдеу орталығы – Қазақстан Республикасының заңнамасына сәйкес БКМ қолдана отырып  жүзеге асырылатын ақша есеп айырысулары операциялары туралы электронды ақпаратты қабылдап, өңдеп және сақтауға мүмкіндік беретін бағдарламалық-аппараттық кешен орналастырылған арнайы үй-жай.

Электронды цифрлы қол қою (бұдан әрі – ЭЦҚ) –  электронды цифрлы қол қою құралдарымен құрылған және электронды құжат дұрыстығын, оның тиесілілігі және мазмұнының өзгермейтінін растайтын электронды цифрлы символдар жиынтығы.

VPN – Оператордың Деректерді өңдеу орталығымен БКМ қорғалған қосуды қамтамасыз ететін  виртуалды жекеменшік желі.
2 ЖАЛПЫ ЕРЕЖЕЛЕР
2. Осы Шарт Қазақстан Республикасының заңнамасына сәйкес қосылу шарты болып табылады. Осы Шарт талаптарын Оператор Қазақстан Республикасының заңнамасына сәйкес өз бетінше белгілейді және Пайдаланушы оларды осы Шартқа толықтай қосылу жолымен ғана қабылдайды.

3. Осы Шарт бойынша Пайдаланушы таңдап алған Тарифтік жоспарына және Операторға Қызмет көрсету талаптарына сәйкес Қызметті пайдаланады және осы Шартпен көзделген тәртіпте және жағдайларда көрсетілген Қызметті төлейді.

4. Осы Шарт Пайдаланушы ЭЦҚ арқылы Порталда орналастырылған Өтінім 1 электронды нысанына немесе Өтінім 1 қағаз жүзіндегі нұсқасына қол қойған сәтінен бастап күшіне енеді.  Өтінім 1-ге  Пайдаланушының қол қоюы оның Шарт талаптарымен сөзсіз келіскенін және оған толықтай қосылғанын білдіруі болып табылады.

5. Пайдаланушы ЭЦҚ арқылы Порталда орналастырылған Өтінім 2 электронды нысанына немесе Өтінім 2 қағаз жүзіндегі нұсқасына қол қою арқылы өзінің қосылуға және Қызметті тарифтеуге   сөзсіз келіскенін білдіреді.  

6. Тараптар Шартқа сәйкес Порталда қалыптастырылған және ЭЦҚ арқылы Пайдаланушы қол қойған электронды құжаттар (Өтінім 1, Өтінім 2 және т.б.) қағаз жүзіндегі құжаттарға тән деп таниды. 

7. Қызметтер Пайдаланушыға мыналар болғанда көрсетіледі:

1) VPN-қосылыс ұсынудың техникалық мүмкіндігі;

2) Қазақстан Республикасының заңнамасында белгіленген талаптарға сәйкес келетін Пайдаланушының меншігіндегі, иелігіндегі немесе пайдалануындағы БКМ.
8. Оператор Қызметті ұсыну сапасының төмендеуіне және/немесе оны ұсынудың мүмкіндігінен айыруға әкелетін БКМ техникалық бұзылымы  және/немесе оны дұрыс пайдаланбауға жауапкершілікте болмайды.

9. Қызмет туралы ақпарат Оператор Порталында орналастырылады, сондай-ақ Оператордың ақпараттық-анықтамалық қызметі арқылы  Пайдаланушылар назарына жеткізіледі. Пайдаланушы Қызметті және/немесе Тарифтік жоспарды белсенді ете отырып, оны көрсету шарттарымен, тарифтеу қағидаларымен келіседі және оларды алуға және төлеуге келісімін білдіреді.

3 ШАРТ МӘНІ 
10. Осы Шарттың талаптарына сәйкес Оператор Пайдаланушыға Қызмет көрсетеді, ал Пайдаланушы аталған Қызметті осы Шарттың талаптарына сәйкес қабылдауды және төлем жасауды міндетіне алады. 

4 ТАРАПТАРДЫҢ ҚҰҚЫҚТАРЫ МЕН МІНДЕТТЕРІ 
11. Оператор мыналарға: 

1) Шарт жасалып, БКМ тіркелген және Қызметке қосылғаннан кейін Қызметті көрсетуге;

2) Пайдаланушыға Шартта және оған берілген қосымшаларда көзделген көлем мен мерзімде Қызметті көрсетуге;
3) Қызметтің көрсетілуін және Пайдаланушының оған төлем жүргізуін есепке алуға;

4) Қазақстан Республикасының заңнамасында және осы Шартта көзделген жағдайларды қоспағанда, Пайдаланушыдан Порталға тіркеу және Қызметті көрсету кезінде алынған ақпараттың құпиялылығын сақтауға;

5) Пайдаланушыға Жеке кабинетке қатынау мүмкіндігін беруге;
6) Қызметті алуды қиындататын немесе нашарлататын төтенше жағдайлардың орын алуы туралы Пайдаланушыға уақтылы хабарлауға;
7) Оператордың Деректерді өңдеу орталығының үздіксіз тұрақты жұмыс істеуін қамтамасыз етуге; 
8) БКМ-нің Оператордың Деректерді өңдеу орталығымен VPN-қосылысын қамтамасыз етуге; 
9) Қызметті көрсету барысында бұзылымдарды, сапаның нашарлауын немесе үзілістерді жою шараларын қабылдауға;
10) Пайдаланушыға Қызмет көрсетуге, Шартты, тарифтерді, тарифтік жоспарларды өзгертуге және т.б. байланысты ресми хабарламаларды Порталда жариялауға; 
11) Порталда көрсетілген телефондар бойынша Астана қ. уақыты бойынша 09 сағат 00 минуттан 18 сағат 00 минутқа дейін Пайдаланушыларға ақпараттық қолдау көрсетуге; 
12) жұмыс күндері  Астана қ. уақыты бойынша 09 сағат 00 минуттан 18 сағат 00 минутқа дейін Порталда көрсетілген телефон бойынша  немесе Порталда көрсетілген электронды пошта адресі бойынша жолданған Пайдаланушының өтінімін қабылдау арқылы Пайдаланушыға техникалық қолдау көрсетуге;
13) бүлінімдерді жою үшін барлық қажетті шараларды қабылдауға, қажет болған жағдайда, оларды жою үшін Пайдаланушыға тиісті қызметкерлерді жіберуге міндетті.  Оператордың кінәсінен орын алған бүлінімдерді жою уақыты клиенттің өтініші тіркелген сәттен бастап 72 сағаттан аспауы тиіс.  
12. Оператор мыналарға: 

1) осы Шарт бойынша барлық құқықтарын сақтай отырып, мынадай жағдайларда: 

төлем мерзімдері сақтамалған жағдайда; 

егер Оператордың дәйекті пікірі бойынша Пайдаланушының Қызметті пайдалануы Операторға нұқсан келтіруі және /немесе Оператор мен үшінші тұлғалардың техникалық және бағдарламалық құралдарының іркілісін тудыруы мүмкін болса; 

құрамында әрекеті бойынша компьютерлік вирустарға немесе оларға теңестірілген басқа да компоненттерге сәйкес келетін кодтары бар, Оператордың байланыс желісі жұмысын бұзуға алып келуі мүмкін кез келген ақпаратты немесе ЭЕМ-ге арналған бағдарламаларды жариялағанда немесе таратқан жағдайда; 

егер Қызмет көрсету  мемлекеттің қауіпсіздігі мен қорғаныс қабілетіне, адамдардың денсаулығына және қауіпсіздігіне қауіп төндірсе; 

уәкілетті мемлекеттік органның ұйғарымы негізінде. 

Пайдаланушы Шарт талаптарын бұзған жағдайда Қызмет көрсетуді уақытша тоқтатуға құқылы. Оператор бұзушылықты және/немесе Қызмет көрсетуді тоқтатуға негіз болған жағдаяттарды жойғаннан кейін Қызмет көрсетуді қайта жалғастырады;   
2) Пайдаланушыдан Шарттың талаптарын орындауға қажетті ақпаратты алуға; 
3) үшінші тұлғалардың  әрекеттеріне өзінің әрекетіндей жауап бере отырып, оларды Шартты орындау үшін тартуға;
4) Шартқа қосымшаларды қоса алғанда, оған, сондай-ақ тарифтер мен тарифтік жоспарларға өзгерістер мен толықтыруларды біржақты тәртіпте енгізуге құқылы.
5) Шарттыѕ 12-тармаєы 1) тармаќшасында жјне 14-тармаєы 3) тармаќшасында ќарастырылєан негіздер бойынша Ќызмет кґрсетуді тоќтату жјне/немесе БКМ-ны Ќызметтен ажырату кїнінен бастап бір кїнтізбелік ай ґткенен соѕ Пайдаланушыныѕ жеке кабинетіне тиісті хабарландыру жіберу арқылы Ќызметті таратуға ќўќылы. VPN-ќосылулар ұсынуға техникалыќ мїмкіндік болєан жаєдайда, сондай-ақ Пайдаланушыныѕ дербес шотында кґрсетілетін Ќызметтер їшін ай сайынєы тґлемніѕ жалпы сомасынан кем емес сома болєан жаєдайда жеке кабинеттен берілген ґтініш бойынша Оператор Ќызмет кґрсетуді ќайта жаѕєыртады. 
13. Пайдаланушы мыналарға: 

1) Оператордың Порталына орналастырылған нұсқаулыққа, сондай-ақ БКМ пайдаланушысының нұсқаулығына сәйкес Оператордың деректерді өңдеу орталығына БКМ қосуға;
2) жерүсті VPN-арна қосылғаннан кейін жұмысты қабылдау актісіне және/немесе Оператор ұсынатын болса, Оператор бекіткен нысан бойынша жабдықты уақытша пайдалануға беру актісіне тез арада қол қоюға;

3) клиенттің байланыс желісі VPN-арна қосу орны БКМ-нан тыс орналасқан болып ұйымдастырылған жағдайда, Пайдаланушы БКМ-нан Оператордың VPN-арнасына қосылу орнынан дейін берілетін деректердің сақталуы мен қауіпсіздігін өз бетінше қамтамасыз етеді; 
4) Оператор көрсеткен Қызметтің ақысын уақтылы және толық көлемде төлеуге; 
5) тіркеу деректері мен авторландыру ақпаратының сақталуы мен құпиялығын қамтамасыз етуге және өз ресурстарын үшінші тұлғалардың пайдаланып кетуінен қорғауды қамтамасыз ететіндей тәсілмен теңшеуді жүзеге асыруға міндетті. Пайдаланушы осы міндетті орындамағаны үшін толық жауапты болады. Шарт қолданыста болатын кезең ішінде Пайдаланушының тіркеу деректері бойынша жасалған барлық әрекеттерді Пайдаланушы жүргізген болып есептеледі;

6) өз тіркеу деректерін жоғалтқан жағдайда немесе олардың құпиялығы бұзылуына қатысты негізді күмәндері болған жағдайда тез арада Операторға хабарлауға; 
7) Порталға тіркелу кезінде пайдаланылатын деректер өзгерген жағдайда, оларды тез арада өзекті етуге; 
8) Шарт бойынша өз құқықтары мен міндеттерін үшінші тұлғаларға бермеуге;
9) Қызметті көрсетуге байланысты Порталға орналастырылған ресми ақпаратпен танысуға;
10) Қазақстан Республикасының заңнамасында белгіленген талаптарға сәйкес келетін БКМ пайдалануға; 
11) Қызметті пайдалану кезінде белгіленген техникалық талаптарды орындауға және Оператордың байланыс желісі мен Деректерді өңдеу орталығының жұмысын бұзатын немесе жабдықтың бүлінуіне алып келетін әрекеттерді жасамауға;
12) тиісті шешім қабылданған сәттен бастап  5 жұмыс күні ішінде Пайдаланушының алдағы уақытта таратылуы туралы Операторға хабарлауға міндетті.
14. Пайдаланушы: 

1) көрсетілетін Қызмет шарттары мен сапасына қатысты барлық мәселелер бойынша Операторға хабарласуға; 
2) техникалық немесе ақпараттық қолдау қажеттілігі туындаған жағдайда, Порталда көрсетілген телефондар немесе Оператордың порталына өтінім жолдау арқылы Операторға хабарласуға құқылы.   

3) Ќызмет кґрсетуді тоќтатуға жјне/немесе БКМ-ны Ќызметтен ажыратуға өтінімді Портал арқылы беруге құқылы. Пайдаланушы тиісті өтінім берген келесі айдан кейінгі айдың 1 күнінен бастап Оператор БКМ-ны Ќызметтен ажыратуды іске асырады жјне/немесе Ќызмет кґрсетуді тоќтатады.  
5  ЕСЕП АЙЫРЫСУ ТӘРТІБІ
15. Осы Шарт бойынша Қызметті көрсету үшін барлық есеп айырысулар есепті кезеңде таңдалған төлем тәсіліне (қолма-қол ақшалай немесе қолма-қол ақшасыз түрде) және Тарифтік жоспарға (сәйкес теңгемен жүзеге асырылады.
16. Пайдаланушы есептік кезеңнен кейінгі айдың 01 күні жағдайы бойынша көрсетілетін Қызметтер үшін  ай сайынғы төлемдердің жалпы сомасынан кем емес соманың дербес шотында болуын қамтамасыз етуге міндетті.
Пайдаланушының дербес шотында соманың қалдығы көрсетілген Қызметтер үшін айсайынғы төлем сомадан аз болған кезде оператор қызыметті беруді тоқтатады.

Егер Пайдаланушының дербес шотындағы соманың қалдығы көрсетілген Қызметтер үшін ай сайынғы төлем сомасынан аз болса, Оператор қызмет көрсетуді тоқтатады. Қызметтерге қол жеткізуді қайта қалпына келтіру Пайдаланушының шотына алдын ала төлем жүргізілген немесе Пайдаланушының алдын ала төлем жүргізгендігі туралы құжат көрсеткеннен соң жүргізіледі.

17. Оператор есептік кезеңнен кейінгі күнтізбелік айдың 20 дейінгі мерзімде (www.esf.kz) электронды шот-фактуралардың веб-порталы арқылы нақты көрсетілген Қызметтердің көлемдері бойынша шот-фактура ұсынады.
Электронды шот-фактуралардың веб-порталы жұмысында техникалық проблемалар болған жағдайда Оператор шот-фактураны қағаз жүзінде ұсынуға құқылы.
6 ТАРАПТАРДЫҢ ЖАУАПКЕРШІЛІГІ
18. Тараптар Шарттың талаптарына сәйкес осы Шарт бойынша өз міндеттемелерін орындамағаны немесе тиісінше орындамағаны үшін, ал Шартпен реттелмеген бөлікте – Қазақстан Республикасының заңнамасына сәйкес жауапты болады. 

19. Оператор Пайдаланушының Қызметті тиісінше пайдаланбағаны немесе пайдалана алмауы салдарынан туындаған қандай да бір шығындар үшін жауапты болмайды. 

20. Оператор: 

1) Пайдаланушы мен үшінші тұлғалар арасында туындаған, Осы Шарттың 13-тармағында көзделген міндеттемелерді орындамауынан және/немесе тиісінше орындамауынан орын алған даулар бойынша; 

2) жабдықты, бағдарламалық жасақтаманы ауыстыруға немесе жұмыстарды жүргізу күніне дейін кемінде бір тәулік бұрын мұндай жұмыстардың жүргізілетіні туралы Пайдаланушыға алдын ала хабарлау жағдайында Оператордың техникалық құралдарының жұмыс істеуін қолдау және дамыту қажеттілігімен туындаған басқа да жұмыстарды жүргізуге байланысты  Қызметтерді көрсетудегі толық немесе ішінара үзілістер үшін; 

3) жергілікті жердің метеорологиялық жағдайының, рельефінің және өзге де объективті себептердің салдарынан радиотолқындарды тарату ерекшеліктеріне байланысты Қызмет сапасының ықтимал нашарлауына;

4) Оператордың телефон арқылы берген консультациясы бойынша оның нұсқаулықтарын Пайдаланушының дұрыс орындамауынан Пайдаланушы үшін ықтимал қолайсыз салдар үшін; 

5) Қызметті алу үшін Пайдаланушы пайдаланатын жабдықтың және бағдарламалық жасақтаманың қауіпсіздігін қамтамасыз ету үшін; 

6) Пайдаланушының ақаулы және/немесе Оператордың талаптарына сәйкес келмейтін жабдықты пайдалануы салдарынан Қызметтің қанағаттанарлықсыз сапасы, Қызметті көрсету мерзімдерінің бұзылуы немесе  Қызметті көрсетудегі іркіліс үшін; 

7) Қызметті пайдалану кезінде Пайдаланушының (алатын) Операторға тапсыратын ақпарат мазмұны үшін;

8) Операторға байланысты емес электр энергиясын берудегі іркіліс жағдайында байланыс қызметтерін көрсетудегі үзілістер үшін;

9) Операторға тиесілі емес бағдарламалық жасақтаманың немесе жабдықтың іркілісі жағдайында Қызметті көрсетудегі үзілістер үшін;

10) Қызметті пайдалану нәтижесінде Пайдаланушыға келтірілген шығындар үшін;

11) Қызметті Пайдаланушыға көрсету барысында Пайдаланушы үшін туындаған ықтимал қолайсыз салдар үшін жауапты болмайды.

21. Пайдаланушы Осы Шартқа қосыла отырып, Қазақстан Республикасының заңнамасына сәйкес осы Шартты орындау мақсатында пайдалануы Операторға және үшінші тұлғаларға қажет болатын оның жеке деректерін жинауға және өңдеуге өзінің келісімін береді. 

22. Қызметтің төлемін кешіктіру туындаған жағдайда Оператор Пайдаланушыдан төлемді кешіктірген әр күн үшін орындалмаған ақшалай міндеттеме сомасының 1 % мөлшерінде айыппұлды төлеуді талап етуге құқылы. Пайдаланушы мұндай айыппұлды Оператордан тиісті талапты алған күнінен бастап 15 (он бес) жұмыс күні ішінде төлеуге міндетті. 

23. Осы Шарт бойынша міндеттемелерді орындамағаны үшін Оператордың жауапкершілігі тиісті Есепті кезең үшін Қызметті көрсету құнынан аспауы керек. 

24. Осы Шарттың 13-тармағының 3), 5), 6), 7), 8), 10) тармақшаларында көзделген міндеттемелер бұзылған жағдайда, Пайдаланушы қолайсыз салдар үшін жеке жауапты болады.

7 ДҮЛЕЙ КҮШ ЖАҒДАЙЛАРЫ
25. Тараптар осы Шарт бойынша өз міндеттемелерін орындамағаны немесе тиісінше орындамағаны үшін, егер тиісінше орындамау дүлей күш жағдайларының салдарынан, яғни мұндай жағдайда соғыс (жергілікті жанжалдарды қоса алғанда), бүліктер, қаскөйлік істер, өрт, жарылыстар, су тасқыны немесе өзге де табиғи апаттар кіретін төтенше, күтпеген және жол бермеуге болмайтын жағдайлардың салдарынан мүмкін болмағанын дәлелдесе, жауапкершіліктен босатылады. 

26. Тараптар Шарт бойынша міндеттемелерді орындаудағы кешіктіру және орындамағаны үшін, егер кешіктіру немесе орындамау Шарт бойынша міндеттемелерді орындауға тікелей ықпал ететін Қазақстан Республикасының мемлекеттік органдарының немесе жергілікті өзін-өзі басқару органдарының құқықтық актілері шығу салдарынан болса, жауапкершіліктен босатылады. 

27. Дүлей күштің әрекетіне ұшыраған Тарап дүлей күштің сипаты, түрі, әрекетінің болжамды ұзақтығы туралы, сондай-ақ Шарт бойынша қандай міндеттемелерді орындауға оның кедергі келтіріп тұрғаны туралы басқа Тарапқа 5 (бес) жұмыс күні ішінде хабарлауға және осындай жағдайлардың басталуына дәлелдеме беруге міндетті.  Хабарлама болмаған жағдайда дүлей күш әрекетіне ұшырған Тарап одан әрі оны жауапкершіліктен босататын негіздеме ретінде дүлей күштің әрекетіне сүйене алмайды. 
28. Дүлей күштің болуы Тараптардың Шарт бойынша міндеттемелерді орындау мерзімін оның әрекет ету мерзіміне тепе-тең ұзартады. Егер дүлей күштің әрекеті алты айдан аса жалғасатын болса, Тараптардың бірінің ұсынысы бойынша Тараптар Шарттың одан арғы қолданыс талаптарын және/немесе бұзу мүмкіндігін келісе алады. 
8 ДАУЛАРДЫ ШЕШУ ТӘРТІБІ
29. Шарт Қазақстан Республикасының заңнамасына сәйкес орындауға және түсіндірілуге жатады.

30. Шарт бойынша даулар Тараптардың өкілдерінің келіссөздері жолымен, ал келісімге келмегенде,  сот тәртібінде шешуге жатады. 
9 ШАРТТЫҢ ҚОЛДАНЫС МЕРЗІМІ, ӨЗГЕРТУ ЖӘНЕ БҰЗУ ТӘРТІБІ
31. Шарттың ажырамас бөлігі болып табылатын 1-өтінімнің электронды нысанына Пайдаланушы қол қойған күннен бастап осы Шарт күшіне енеді және мерзімсіз қолданыста болады. 

32. Шарт Қазақстан Республикасының заңнамасында көзделген жағдайларда бұзылуы мүмкін.

33. Оператор Пайдаланушыға алдын ала хабарламастан кез келген уақытта Шартты өзгерте алады. Шарттың қолданыстағы нұсқасы Порталда орналасқан. Порталға Шарттың өзгертілген нұсқасын жариялаған сәттен бастап Пайдаланушы Шарттың өзгертілген талаптары туралы хабарланған болып саналады. Егер Пайдаланушы Қызметтерді пайдалануды жалғастырған болса, бұл оның Шарттың өзгертілген талаптарын қабылдайтынын білдіреді. Егер Шартқа енгізілген өзгерістердің күшіне енуінің басқа мерзімі осындай орналастыру кезінде қосымша анықталмаса, Шартқа өзгерістер өзгертілген мәтінді орналастырған сәттен бастап күшіне енеді.
10 ҚҰПИЯЛЫЛЫҚТЫ ҚАМТАМАСЫЗ ЕТУ
34. Осымен Тараптар Шартты жасасу, орындау және тоқтату барысында Тараптар алмасқан кез келген ақпараттың құпия ақпарат болып табылатынын уағдаласты. Әр Тарап осы Шарттың қолданыс мерзімі ішінде және ол аяқталғаннан кейін мерзімсіз ашатын Тараптан алған кез келген құпия ақпаратты басқа Тараптың алдын ала жазбаша келісімінсіз ашпауға міндеттенеді. Осындай келісіммен кез келген ақпарат үшінші тұлғаға ашылатын болса, үшінші тұлғаға осындай ақпаратты ашатын Тарап үшінші тұлға осы Шарттың ережелерімен байланысты екеніне кепілдік береді. 

35. Кез келген құпия ақпаратты алған (не осындай ақпараттың құпиялылығына қатысты жазбаша хабарламаны басқа Тараптан алған жағдайда ауызша, не жазбаша түрде) Тарап оны ашпауға тиіс және ақпараттың сол бір маңыздылық деңгейіндегі іскери және қаржылық деректеріне қатысты қолданылатын сақтық дәрежесімен осындай ақпаратты өңдейтініне міндеттенеді. 

36. Кез келген басқа да ережелерге қарамастан, қабылдаушы Тарап алған ақпарат құпия ақпарат ретінде қаралмайды және тиісінше, қабылдаушы Тарап осы ақпаратқа қатысты құпиялылықты сақтау туралы міндеттемеге түспейді, егер ақпарат мына сипаттамалардың бірінде жауап берсе:  

1) ақпаратты ашу кезінде ол көпшілікке мәлім болып табылса; 

2) ақпарат Тарапқа оның құпия болып табылмайтыны туралы жазбаша нұсқаумен берілсе; 

3) ақпарат кез келген үшінші тараптан заңды негіздемеде алынса; 

4) басқа Тараптан ақпаратты алған Тарап алдын ала жазбаша және мұндай ашуға қажеттілікті растаумен бұл жөнінде басқа Тарапқа хабарлаған жағдайда ақпарат Қазақстан Республикасының заңнамасына сәйкес ашылу керек. 

37. Тараптардың бірі құпиялылық шарттарын бұзған жағдайда мұндай Тарап күшіне енген сот шешімінің негізінде екінші Тарапқа нақты залалды өтеуге тиіс. 

38. Пайдаланушы БКМ, Пайдаланушы туралы және БКМ-нен және Порталдан Оператордың Деректерді өңдеу орталығына берілетін ақшалай есеп айырысу туралы барлық электронды ақпарат Қазақстан Республикасының салық органдарына берілуге жататынын таниды және келіседі.

11 БАСҚА ДА ТАЛАПТАР
39. Егер осы Шартта өзгеше анықталмаса, осы Шарт бойынша Тараптар арасында ақпаратпен алмасу жазбаша түрде ғана жасалады. Тараптардың жазбаша хабарламалары (оның ішінде шағымдар, хабарлама қағаздар және т.б.) почтамен, факспен, электронды почтамен, курьер арқылы жіберіледі, 
Тараптың (оның уәкілетті өкілінің) қолына беріледі немесе оларды тапсыру фактісін (күні, уақыты) және жіберуші туралы деректерді тіркеуге мүмкіндік беретін басқа да тәсілдермен жеткізіледі. Хабарламаны алушы Тараптан тиісті растауды алғаннан кейін ғана электронды почта бойынша хабарламалармен алмасу жасалған болып саналады. 
40. Шарттан шығатын және онымен реттелмеген Тараптардың қарым-қатынастары Қазақстан Республикасының заңнамасына сәйкес реттеледі. 

41. Шарт мемлекеттік және орыс тілдерінде екі данада жасалады.

12 ОПЕРАТОРДЫҢ ЕСЕП АЙЫРЫСУ ШОТЫНЫҢ ДЕРЕКТЕМЕЛЕРІ

